2 teemuthiyus

2 Timothy - in Hinglish

Chapters 4
Verses 83
Text Hindi O.V. (1911), public domain

Script  Hinglish (English letters)
Hindi written in English letters, so you can read scripture
in Hindi without knowing the Devanagari script.

Read all 66 books online, free, in Hindi and Hinglish:

yeshuvachan.com/bible/


https://yeshuvachan.com/bible/

2 teemuthiyus 1 2 Timothy 1

! Paulus ki or se jo us jeevan ki pratigya ke anusaar jo Masih Yeshu mein hai, Parmeshwar ki
ichchha se Masih Yeshu ka prerit hai.

2 Priya putra teemuthiyus ke naam. Parmeshwar pita aur hamare Prabhu Masih Yeshu ki or se

tujhe anugrah aur daya aur shanti milti rahe.

3 Jis Parmeshwar ki seva main apne baap dadon ki reeti par shuddh vivek se karta hoon, uska

dhanyavaad ho ki apni prarthanaon mein tujhe lagataar smaran karta hoon.

“ Aur tere aansuon ki sudhi kar kar ke raat din tujh se bhent karne ki lalsa rakhta hoon ki aanand se

bhar jaun.

® Aur mujhe tere us nishkapat vishwaas ki sudhi aati hai, jo pahile teri nani lois, aur teri mata

yooneeke mein thi, aur mujhe nishchay huaa hai, ki tujh mein bhi hai.

® Isi karan main tujhe sudhi dilata hoon, ki tu Parmeshwar ke us vardaan ko jo mere haath rakhne

ke dwara tujhe mila hai chamka de.
" Kyonki Parmeshwar ne hamein bhay ki nahi par samarth, aur prem, aur sanyam ki aatma di hai.

8 Isliye hamare Prabhu ki gavahi se, aur mujh se jo uska kaidi hoon, lajzit na ho, par us Parmeshwar

ki samarth ke anusaar susmachaar ke liye mere saath dukh utha.

? Jis ne hamara uddhaar kiya, aur pavitra bulahat se bulaya, aur yah hamare kamon ke anusaar
nahi; par apni mansa aur us anugrah ke anusaar hai jo Masih Yeshu mein sanatan se ham par

huaa hai.

10 Par ab hamare uddharkarta Masih Yeshu ke pragat hone ke dwara prakaash huaa, jis ne mrityu

ka naash kiya, aur jeevan aur amarta ko us susmachaar ke dwara prakashmaan kar diya.
1 Jis ke liye main pracharak, aur prerit, aur updeshak bhi thahra.

12 Is karan main in dukhon ko bhi uthata hoon, par lajata nahi, kyonki main use jis ki main ne
prateeti ki hai, janta hoon; aur mujhe nishchay hai, ki vah meri thati ki us din tak rakhvali kar

sakta hai.

13 Jo khari batein tu ne mujh se suni hain un ko us vishwaas aur prem ke saath jo Masih Yeshu mein

hai, apna aadarsh banakar rakh.
14 Aur pavitra aatma ke dwara jo ham mein basa huaa hai, is achchhi thati ki rakhvali kar.
15 Tu janta hai, ki aasiya vale sab mujh se phir gaye hain, jin mein phoogilus aur hirmugines hain.

16 Unesiphuroos ke gharane par Prabhu daya kare, kyonki us ne bahut baar mere ji ko thanda kiya,

aur meri janjeeron se lajzit na huaa.

7 Par jab vah roma mein aaya, to bade yatn se dhoondh kar mujh se bhent ki.



18 (Prabhu kare, ki us din us par Prabhu ki daya ho). Aur jo jo seva us ne iphisus mein ki hai unhein
bhi tu bhali bhanti janta hai.



2 teemuthiyus 2 2 Timothy 2

! Isliye he mere putra, tu us anugrah se jo Masih Yeshu mein hai, balvant ho ja.

2 Aur jo batein tu ne bahut gavahon ke samhane mujh se suni hain, unhein vishwasi manushyon ko

saump de; jo auron ko bhi sikhane ke yogya hon.
® Masih Yeshu ke achchhe yoddha ki nai mere saath dukh utha.

4 Jab koi yoddha ladai par jata hai, to isliye ki apne bharti karne vale ko prasann kare, apne aap ko

sansaar ke kamon mein nahi phansata
® Phir akhade mein ladne vala yadi vidhi ke anusaar na lade to mukut nahi pata.
® Jo grihasth parishram karta hai, phal ka ansh pahile use milna chahiye.
’ Jo main kahta hoon, us par dhyaan de aur Prabhu tujhe sab baton ki samajh dega.

8 Yeshu Masih ko smaran rakh, jo Daud ke vansh se huaa, aur mare huon mein se ji utha; aur yah

mere susmachaar ke anusaar hai.

? Jis ke liye main kukarmi ki nai dukh uthata hoon, yahan tak ki kaid bhi hoon; parantu

Parmeshwar ka vachan kaid nahi.

10 Is karan main chune hue logon ke liye sab kuchh sahta hoon, ki ve bhi us uddhaar ko jo Masih

Yeshu mein hain anant mahima ke saath payen.
1 Yah baat sach hai, ki yadi ham uske saath mar gaye hain to uske saath jeeyenge bhi.

12 Yadi ham dheeraj se sahte rahenge, to uske saath rajya bhi karenge: yadi ham uska inkaar

karenge to vah bhi hamara inkaar karega.

13 Yadi ham avishwasi bhi hon taubhi vah vishwaas yogya bana rahta hai, kyonki vah aap apna

inkaar nahi kar sakta.

14 In baton ki sudhi unhein dila, aur Prabhu ke samhane chita de, ki shabdon par tark-vitark na

kiya karein, jin se kuchh laabh nahi hota; varan sunne vale bigad jate hain.

5 Apne aap ko Parmeshwar ka grahanyogya aur aisa kaam karne vala thahrane ka prayatn kar, jo

lajzit hone na paye, aur jo satya ke vachan ko theek reeti se kaam mein lata ho.
16 Par ashuddh bakvaad se bacha rah; kyonki aise log aur bhi abhakti mein badhte jayenge.
7 Aur un ka vachan sade-ghaav ki nai phailta jayega: huminyus aur philetus unhi mein se hain.

18 Jo yah kah kar ki punrutthaan ho chuka hai satya se bhatak gaye hain, aur kitnon ke vishwaas ko
ulat pulat kar dete hain.

19 Taubhi Parmeshwar ki padi nev bani rahti hai, aur us par yah chhaap lagi hai, ki Prabhu apnon

ko pahichanta hai; aur jo koi Prabhu ka naam leta hai, vah adharm se bacha rahe.



20 Bade ghar mein na keval sone-chandi hi ke, par kaath aur mitti ke bartan bhi hote hain; koi koi

aadar, aur koi koi anadar ke liye.

21 Yadi koi apne aap ko in se shuddh karega, to vah aadar ka bartan, aur pavitra thahrega; aur

swami ke kaam aayega, aur har bhale kaam ke liye taiyaar hoga.

%2 Javani ki abhilashaon se bhaag; aur jo shuddh man se Prabhu ka naam lete hain, un ke saath

dharm, aur vishwaas, aur prem, aur mel-milaap ka peechha kar.
23 Par moorkhata, aur avidya ke vivadon se alag rah; kyonki tu janta hai, ki un se jhagde hote hain.

24 Aur Prabhu ke daas ko jhagdalu hona na chahiye, par sab ke saath komal aur shiksha mein

nipun, aur sahansheel ho.

25 Aur virodhiyon ko namrata se samjhaye, kya jane Parmeshwar unhein man phiraav ka man de, ki

ve bhi satya ko pahichanein.

26 Aur is ke dwara us ki ichchha poori karne ke liye sachet hokar Shaitan ke phande se chhoot

jayen.



2 teemuthiyus 3 2 Timothy 3

! Par yah jaan rakh, ki antim dinon mein kathin samay aayenge.

2 Kyonki manushya apaswarthi, lobhi, deengmaar, abhimani, nindak, mata-pita ki aagya talne

vale, kritaghn, apvitra.
® Dayarihat, kshamarihat, dosh lagane vale, asanymi, kathor, bhale ke bairi.

“ Vishwasghati, dheeth, ghamandi, aur Parmeshwar ke nahi varan sukhvilaas hi ke chahne vale

honge.

® Ve bhakti ka bhesh to dharenge, par us ki shakti ko na manenge; aison se pare rahna.

® Inhi mein se ve log hain, jo gharon mein dabe paanv ghus aate hain aur chhichhauri striyon ko

vash mein kar lete hain, jo papon se dabi aur har prakaar ki abhilashaon ke vash mein hain.
’ Aur sada seekhti to rahti hain par satya ki pahichaan tak kabhi nahi pahunchti.

8 Aur jaise yannes aur yambres ne Musa ka virodh kiya tha vaise hi ye bhi satya ka virodh karte
hain: ye to aise manushya hain, jin ki buddhi bhrasht ho gai hai aur ve vishwaas ke vishay mein

nikamme hain.

® Par ve is se aage nahi badh sakte, kyonki jaise un ki agyanta sab manushyon par pragat ho gai thi,

vaise hi in ki bhi ho jayegi.

10 Par tu ne updesh, chaal chalan, mansa, vishwaas, sahansheelta, prem, dheeraj, aur sataye jane,

aur dukh uthane mein mera saath diya.

™t Aur aise dukhon mein bhi jo antakiya aur ikuniyum aur lustra mein mujh par pade the aur aur

dukhon mein bhi, jo main ne uthaye hain; parantu Prabhu ne mujhe un sab se chhuda liya.
12 Par jitne Masih Yeshu mein bhakti ke saath jeevan bitana chahte hain ve sab sataye jayenge.
13 Aur dusht, aur bahkane vale dhokha dete hue, aur dhokha khate hue, bigadte chale jayenge.

4 Par tu in baton par jo tu ne seekhi hain aur prateeti ki thi, yah jankar dridh bana rah; ki tu ne

unhein kin logon se seekha tha

15 Aur balakpan se pavitra shastra tera jana huaa hai, jo tujhe Masih par vishwaas karne se uddhaar

praapt karne ke liye buddhimaan bana sakta hai.

16 Har ek pavitrashastra Parmeshwar ki prerna se racha gaya hai aur updesh, aur samjhane, aur

sudharne, aur dharm ki shiksha ke liye labhdayak hai.

7 Taki Parmeshwar ka jan siddh bane, aur har ek bhale kaam ke liye tatpar ho jaye.



2 teemuthiyus 4 2 Timothy 4

! Parmeshwar aur Masih Yeshu ko gavaah kar ke, jo jeevton aur mare huon ka nyaay karega, use aur

uske pragat hone, aur rajya ko sudhi dilakar main tujhe chitata hoon.

2 Ki tu vachan ko prachaar kar; samay aur asmay taiyaar rah, sab prakaar ki sahansheelta, aur

shiksha ke saath ulahna de, aur daant, aur samjha.

% Kyonki aisa samay aayega, ki log khara updesh na sah sakenge par kanon ki khujli ke karan apni

abhilashaon ke anusaar apne liye bahutere updeshak bator lenge.
4 Aur apne kaan satya se pherkar katha-kahaniyon par lagayenge.

® Par tu sab baton mein savdhaan rah, dukh utha, susmachaar prachaar ka kaam kar aur apni seva

ko poora kar.
® Kyonki ab main argh ki nai undela jata hoon, aur mere kooch ka samay aa pahuncha hai.

” Main achchhi kushti lad chuka hoon main ne apni daud poori kar li hai, main ne vishwaas ki
rakhvali ki hai.

® Bhavishya mein mere liye dharm ka vah mukut rakha huaa hai, jise Prabhu, jo dharmi, aur nyayi
hai, mujhe us din dega aur mujhe hi nahi, varan un sab ko bhi, jo uske pragat hone ko priya

jante hain.
° Mere paas sheeghra aane ka prayatn kar.

10 Kyonki demaas ne is sansaar ko priya jaan kar mujhe chhod diya hai, aur thissaluneeke ko chala

gaya hai, aur kreskens galtiya ko aur teetus dalamtiya ko chala gaya hai.

1 Keval looka mere saath hai: markus ko lekar chala aa; kyonki seva ke liye vah mere bahut kaam
ka hai.

'2 Tukhikus ko main ne iphisus ko bheja hai.

13 Jo baga main troaas mein karpus ke yahan chhod aaya hoon, jab tu aaye, to use aur pustakein

vishesh karke charmapatron ko lete aana.

14 Sikandar thathere ne mujh se bahut buraiyan ki hain Prabhu use uske kamon ke anusaar badla

dega.
!5 Tu bhi us se savdhaan rah, kyonki us ne hamari baton ka bahut hi virodh kiya.

16 Mere pahile pratyuttar karne ke samay mein kisi ne bhi mera saath nahi diya, varan sab ne

mujhe chhod diya tha: bhala ho, ki is ka un ko lekha dena na pade.

7 Parantu Prabhu mera sahayak raha, aur mujhe samarth di: taki mere dwara poora poora

prachaar ho, aur sab anyajati sun le; aur main to sinh ke munh se chhudaya gaya.



18 Aur Prabhu mujhe har ek bure kaam se chhudayega, aur apne swargeeya rajya mein uddhaar kar

ke pahunchayega: usi ki mahima yuganuyug hoti rahe. Aamin.
19 Priska aur akvila ko, aur unesiphuroos ke gharane ko namaskaar.
20 Trastus kurinthus mein rah gaya, aur truphimus ko main ne meeletus mein beemaar chhoda hai.

21 Jade se pahile chale aane ka prayatn kar: yooboolus, aur poodens, aur leenus aur klaudiya, aur

sab bhaiyon ka tujhe namaskaar.

22 Prabhu teri aatma ke saath rahe: tum par anugrah hota rahe.

